
Imigassamik aalakoornartulinnik nioqquteqartarneq sassaallertarnerlu pillugit 

Inatsisartut inatsisaanni nr.11, 11.november 2000-imeersumi §§ 11 aamma 12-imi 
imigassanik kimittuunik kimikitsunillu nioqquteqarnermi piffissaliussat 

tuniniaaffiusartut ataasinngornermiit sapaat ilanngullugu nal. 21.00-ip tungaanut 
sivitsorneqarnissaat siunertaralugu allannguutissatut siunnersuummik Naalakkersuisut 

saqqummiusseqqullugit peqquneqarnissaannik Inatsisartuni aalajangiiffigisassatut 
siunnersuut 

(Saqqummiisoq: Inatsisartunut ilaasortaq Malik Berthelsen, Siumut) 
 

pillugu 
 

Ilaqutariinnermut Peqqissutsimullu Ataatsimiititaliap 
 

ISUMALIUTISSIISSUTAA 
 

Siunnersuutip Aappassaaneerneqarnerani saqqummiunneqartoq 
 

Ataatsimiititaliaq suliarinninnermini ukuninnga inuttaqarpoq: 
 
Inatsisartunut ilaasortaq Olga P. Berthelsen, Inuit Ataqatigiit, siulittaasoq 
Inatsisartunut ilaasortaq Debora Kleist, Inuit Ataqatigiit, siulittaasup tullia 
Inatsisartunut ilaasortaq Isak Hammond, Inuit Ataqatigiit 
Inatsisartunut ilaasortaq Justus Hansen, Demokraatit 
Inatsisartunut ilaasortaq Knud Kristiansen, Atassut 
Inatsisartunut ilaasortaq Ruth Heilmann, Siumut 
Inatsisartunut ilaasortaq Malik Berthelsen, Siumut 
 
UPA 2012-imi ulloq 30. april 2012-imi Inatsisartuni siullermeerinerup kingorna siunnersuut 
ataatsimiititaliamit sukumiinerusumik misissorneqarpoq. 
 

Siunnersuutip imarisaa siunertaalu 
Siunnersuuteqartup aalajangiiffigisassatut siunnersuuteqarnermigut imigassamik 
aalakoornartortalinnik nioqquteqartarnerup sivitsorneqarnissaa pillugu, taamaalilluni sapaatip 
akunnerani ullut tamaasa 21.00-ip tungaanut pisinnaanngorlugu, Inatsisartunit 
taperserneqarnissaa kissaatigaa. 
 
Atuisut pisiniarfinni imigassamik pisisinnaanerannut periarfissat eqaannerulernissaat aamma 
annertusineqarnissaat siunnersuummi siunertarineqarpoq.    

Siunnersuutip Inatsisartuni siullermeerneqarnera 
 
Ullut tamaasa 21.00-ip tungaanut imigassamik nioqquteqartarnissamik siunnersuut 
isikkumisut iluseqartillugu Naalakkersuisut tapersersinnaanngilaat. Taamaattorli imigassanik 
aalakoornartortalinnik nioqquteqartarnerup killilimmik sakkukillineqarsinnaanerisa 
oqaloqatigiissutiginissaat Naalakkersuisut akerlerinngilaat. 

 
Inuit Ataqatigiit siunnersuut isikkumisut iluseqartillugu tapersersinnaanngilaat, 
arfininngornikkulli imigassamik nioqquteqartarnerup sivitsorneqarsinnaaneranut periarfissaq 
oqallisigiumallugu. 
 
Siumup, Demokraatit aamma Atassutip siunnersuut taperserpaat, ataatsimiititalialli 
sulinerani sukumiinerusumik suliariumallugu.    

 
Tamanna tunuliaqutaralugu siunnersuut Ilaqutariinnermut Peqqissutsimullu 
Ataatsimiititaliami sukumiinerusumik suliassatut innersuussutigineqarpoq.  

 
Ataatsimiititaliap siunnersuummik suliarinninnera   
Ilaqutariinnermut Peqqissutsimullu Ataatsimiititaliaq siunnersuummik isumaginninnermik 
aamma peqqissutsimik tunngaveqarlutik suliaqarput.  
 
Imigassamik nioqquteqarnermi piffissaliussatut atuutsinneqartut annertusineqarnissaat 
taamaalillunilu imigassat kimittuut kimikinnerillu apeqqutaatinnagit imigassanik 
nioqquteqartarnerup sivitsorneqarnissaata naalakkersuinikkut annertuumik 
ammaffigineqarnera ataatsimiititaliap maluginiarsimavaa. Aammattaaq arfininngornikkut 
imigassamik nioqquteqartarnerup sivitsorneqarsinnaanerata ingerlaannartumik 
isumaqatigineqartutut isikkoqarnera, kisiannili ulluinnarni, sapaatini nalliuttunilu, soorlu 
juulliaqqami aamma 21. juni Kalaallit inuiattut ullorsiorneranni nioqquteqartarnerup 
sivitsorneqarnissaata imaaliallaannaq isumaqatigineqannginnera ataatsimiititaliap 
peqatigitillugu maluginiarpaa. 
  

Imigassanik aalakoornartortalinnik nioqquteqartarneq sassaallertarnerlu pillugit Inatsisartut 
inatsisaat nr. 11, 11. november 2000-imi ullulerneqartumi imigassanik kimittuunik 
kimikinnernillu ulluinnarni nioqquteqartarnerup piffissami 09.00-18.00 pisarnissaa kiisalu 
arfininngornikkut piffissami 09.00-13.00 pisarnissaa aalajangersarneqartoq ataatsimiititaliap 

maluginiarpaa.   

 
              Inatsimmi taaneqartumi imigassanik aalakoornartortalinnik sassaallertarneq pillugu 

maleruagassanik immikkut ittunik aalajangersagaqarpoq. 

Maleruagassat atuuttut allanngortinnissaat, taamaalilluni sapaatip akunnerani ullut tamaasa 
piffissami nal. 09.00-21.00 imigassanik aalakoornartunik akulinnik nioqquteqartarnerup 
sivitsorneqarnissaa siunnersuuteqartup kissaatigaa. 
 
Aammattaaq inatsisartut inatsisaanni maleruagassat taamak oqaasertaqartillugit imigassamik 
nioqquteqartarfiit sassaallertarfiillu ataasiakkaat piffissani taaneqartuni ammatitsinissaminnut 
pinngitsaalisaannginnerat ataatsimiititaliap maluginiarpaa. Imigassamik nioqquteqartarfiit 
sassaallertarfiillu ataasiakkaat piffissami taaneqartumi qanoq annertutigisumik 
nioqquteqartoqarnissaa sassaallertoqarnissaalu namminneq aalajangigassaraat. 
 
Imigassanik aalakoornartortalinnik nioqquteqarneq sassaallernerlu pillugit Inatsisartut 
inatsisaanni nr. 11-mi, 11. november 2000-mi ullulerneqartumi § 18-mi inunnut 18-it inorlugit 
ukiulinnut kiisalu aalakoortunut imigassamik sassaallertoqaqqusaannginnera 
aalajangersarneqarpoq.  
 
Init imigassanik aalakoornartortalinnik nioqquteqartarfiit aaqqissuussaanerat qanorlu 
atorneqarnissaat pillugu Namminersorlutik oqartussat nalunaarusiaanni nr. 19-mi, 29. marts 
1990-mi ullulerneqartumi § 7-mi inuit 18-it inorlugit ukiullit imigassanik kimittuunik 
nioqquteqaqqusaannginnerat sassaalleqqusaannginneralluunniit aalajangersarneqarpoq.  
Imigassatut kimittuutut taaneqartut tassaapput imigassat aalakoornartumik 4,10-mik 
imaluunniit qaffasinnerusumik kimittussusilimmik akullit, tak. imigassanik 
aalakoornartortalinnik nioqquteqarneq sassaallernerlu pillugit Inatsisartut inatsisaanni nr. 11 § 
1, imm. 2, 11. november 2000-imi ullulerneqartoq.  
 

Imigassaq aamma ikiaroornartoq pillugu Siunnersuisoqatigiinnik 
ataatsimeeqateqarneq.  
Ataatsimiititaliaq ulloq 27. april 2012-imi ilaatigut siunnersuut manna pillugu Imigassaq 
aamma ikiaroornartoq pillugit Siunnersuisoqatigiit sinniisaannik ilisimatitsiffiusumik 
ataatsimeeqatiginissaanut qaaqqusisimavoq. Peqqissutsimut Naalakkersuisoq 
ataatsimiinnermi aamma peqataavoq. Imigassanik aalakoornartortalinnik nioqquteqartarneq 
pillugu Imigassaq aamma ikiaroornartoq pillugit Siunnersuisoqatigiit isumaliutersuutaat 
aamma innersuussutaat pillugit ilisimatinneqarnissani ataatsimiititaliap kissaatigisimavaa, 
suliap ingerlaqqinnerani ataatsimiititaliap isumaliutersuutaanut taakku 
ilaatinneqarniassammata.     
 
Ataatsimiititaliap ataatsimiinneq pitsaasutut pisuunnguallannartutullu isigaa, pisariaqartorlu 
naapertorlugu Imigassaq aamma ikiaroornartoq pillugit Siunnersuisoqatigiit 
ataatsimeeqatigeqqinnissaat qilanaaralugu.  

Kalaallit Nunaanni imigassaq pillugu naatsorsuutit 
Isumaqartoqarsinnaavoq imigassanik aalakoornartortalinnik eqqussuinerup 2011-mi aamma 
appariaateqarsimanera pitsaasuusoq. Aammali ukiuni kingullerni qulini imigassanik 
aalakoornartortalinnik atuineq appariartorsimavoq. Ukiumi 2000-imi imigassaq akuitsoq 
katillugu 550 tusind liiteri eqqunneqarsimavoq, kiisalu 2011-mi imigassaq akuitsoq katillugu 
430 tusind liiteri eqqunneqarsimalluni. 
 
Kalaallit Nunaannut imigassamik eqqussuinermut naatsorsueqqissaarnermi kisitsisitigut 
inunnut 14-it sinnerlugit ukiulinnut kiisalu inummut ataatsimut imigassap akuitsup 
annertussusaasa agguataarneqarnerat aamma takuneqarsinnaavoq. Kalaallit Nunaannut 
imigassaq pillugu naatsorsuutini imigassat aalakoornartortallit suussusaat assigiinngitsunut 
immikkoortillugit naatsorsorneqarnerannit paasissutissat aaneqarsinnaapput. (baajat, viinnit, 
imigassat kimittuut)  
 
Imigassamik atuinermut tunngatillugu suliniuteqarluni suliassaqarfiit sukumiinerusumik 
suussusersineqassappata, imigassaq pillugu naatsorsueqqissaarnerit 
assigiinngissitaarnerunissaat pisariaqassaaq.  
 
Innuttaasut ilaasa akornanni imigassamik atueriaaseq pillugu sukumiinerusumik 
takussutissaasinnaasumik misissuinerit ataasiakkaat uteqattaartumik ingerlanneqartarput.  
 
Misissuinerni HBSC-mik (Health Behaviour in Schoolaged Children) taaneqartuni Kalaallit 
Nunaat ilaavoq, HBSC-mik misissuinerni meeqqat atuarfiini 6. klassimiit 11. klasse tikillugu 
atuartut tamarmik peqataatinneqarput. Meeqqat atuartut peqqissusaat aamma atugarissaarnerat 
HBSC-mik misissuinerni siamasissumik sammineqarput, tassunga ilanngullugu 
ilaannakortumik taakku imigassamik atuinerminni pissusaat.   
 
HBSC-ip 2010-mi imigassaq pillugu misissuineranit una saqqummiunneqarpoq:  

Inuusuttuaqqat 11-niit 16-inut ukiullit imigassartorsimanngisaannartut 2006-imut 
sanilliullugit 2010-mi ikinnerulaarput.  

2010-mi meeqqat amerlanerulaat pingasoriaannaratik aalakoorsimapput.  

Inuunerittami anguniagassatut siunniussaq, inuusuttuaqqat 14-iliitinnatik aalakoortut 10 %-

imut appartinnissaat, piffissami siunniussami angujuminaatsorujussuusorinarpoq.  

Danmarkimi Center for Sundhedsforskning-imi misissuineq ingerlanneqartoq 2011-mi 
imigassaq pillugu isumasioqatigiinnermi, Peqqissutsimut Naalakkersuisumit Agathe Fontain-
imit aaqqissorneqartumi, takuneqarsinnaavoq angutit inuusuttut 18-niit 35-it tikillugit ukiullit 

tassaasut Kalaallit Nunaanni innuttasut akornanni imernerpaajusut. 



10. november 2012                       UKA 2012/89  
                                                                                                                               (UPA 2012/89                         

____________ 
UKA 2012/89 
J.nr. 01.25.01/12UPA-LABU-00089  
J.nr. 01.38.01.03-00021  

5

Ataatsimiititaliap kajumissaarutigissavaa Kalaallit Nunaanni imigassaq pillugu 
annertunerusumik misissuisoqassasoq, taamaalillutik imigassaq pillugu pitsaaliuinermik 

suliniutit aalajangersimanerusumik siunnerfilerneqarsinnaammata.  

Imigassaq pillugu naalakkersuinikkut ingerlatsineq 
 
Imigassamik atuinerup ukiuni arlalinni appariartorsimanera ataatsimiititaliap ataatsimut 
isigalugu naammagisimaarpaa.  
 
Tamanna oqaatigereerlugu aalakoorniutigalugu imertarneq nalinginnaaqisoq aamma 
imigassamik allatigut atornerluineq imminermut allanulluunniit innarliisartoq 
ataatsimiititaliap annertuumik ernumassutigaa.   
 
Imigassamik atornerluinerup akiorniarneqarnera imigassap atorneqartarneranut ataavartumik 
isummat allanngortinnerisigut pingaarnermik pinissaanik Naalakkersuisut isumaqarnerat 
ataatsimiititaliap isumaqatigaa.  

Peqatigisaanillu imigassamik atuinerup killilerneqarnissaanut aamma 
annikillisinneqarnissaanut kiisalu imigassamik atornerluinerup anigorniarneqarneranut 

killilersuineq pisariaqarsinnaasoq ataatsimiititaliap akuersaarpaa.  

Ullumikkut inatsisit aaqqissuussaanerattut innuttaasut kikkulluunniit 18-ileereersimasut 

aalakuungitsullu najukkami imigassat nioqqutaasut pisiarisinnaavaat. 

Tusarniaaneq 

Aalajangiiffigisassatut siunnersuummut uunga partiit attuumassutillit isumaasa 
pissarsiarinissaat siunertaralugu, piumasarineqartoq naapertorlugu siunnersuutip 
tusarniaavigineqarnissaa Ilaqutariinnermut Peqqissutsimullu ataatsimiititaliamit 
aalajangiunneqarpoq. Tusarniaanermut allattorsimaffimmi partiit tusarniaavigineqartut 
takuneqarsinnaapput, tak. ilanngussaq 1. Tusarniaanermut akissuteqarnissamut piffissarititaq 
2012-imi majip 23.-aniit 2012-imi julip aallaqqaataata tungaanut ingerlavoq. 
Tusarniaanermulli akissutit piffissap killiliussap kingorna tiguneqartut ataatsimiititaliap 

naliliivigisimavai.  

Tusarniaanermut akissuteqarnissaq nammineq aalajangerneqarsinnaasoq kisiannili 
tusarniaanermut akissutit tamarmik qujarunneqassasut tusarniaavigineqartunut 
oqaatigineqarpoq, ataatsimiititaliap siunnersuut pillugu isumaliuteqarnerani taamaalilluni 

tamakku ilanngunneqarsinnaaniassammata.  

Tusarniaanermut akissutit makku ataatsimiititaliamit tiguneqarsimapput: 

Qaasuitsup Kommunia: Siunnersuut inuusuttunut utoqqarnullu sapaatip akunnerani 18-imi 
isumasioqatigiisitsinerni kommunimi tusarniaassutigineqarsimavoq. Ammasarfiit 
sivitsorneqarnissaat kommunimi inuusuttunit ernumanartoqartinneqarpoq, tamatumalu 
isumaginninnermik sumiginnaanerup annertusineranik kinguneqarnissaa 
aarleqqutigineqarluni. Innuuttaasut utoqqartaasa ammasarfiit sivitsorneqarnissaannik 
siunnersuut tapersersorsinnaavaat, pisinniarfiillu matunnginnerini aalakoorlutik 
imigassarsiniullutik siuleriiaattarnerit qaangerneqarnissaanut peqatigitillugu niuernermi 

periutsit pissusissamisuuleriartornissaat tikkuarlugu.      

Qeqqata Kommunia: Kommunalbestyrelsemi Atassutip aamma Siumup ammasarfiit 
sivitsorneqarnissaat kiisalu siunnersuut tunngaviatigut tapersersorsinnaavaat, tamatumali 
paasititsiniaalluni suliniutinik, imigassamillu atornerluinermut katsorsartinnissamut 
periarfissat nukittorsaavigineqarnerannik malitseqartinneqarnissaa erseqqissaatigalugu. 
Kommunalbestyrelsemi IA-p siunnersuut kiisalu ammasarfiit sivitsorneqarnissaat 
tapersersinnaanngilaat, pinaveersaartitsinermillu suliniutit ataavartumik 

pisariaqartinneqarnerat erseqqissaatigalugu. 

Sulinermik Inuussutissarsiuteqartut Kattuffiat (S.I.K.): Taakku isumaat unaavoq, 
imigassamik nioqquteqarnermik sassaalliinermillu killilersuineq atuinerup annikillineranik 
kinguneqarnavianngitsoq. Ammasarfiit sivitsorneqarnissaannik siunnersuut SIK-p 
tapersersorpaa, taamaaliornikkut imigassamik tuniniaaneq inatsisit tunngaviusut 
akuerisaasullu iluanni piniassammat. Imigassamik atuinerup appariaateqarnissaa 
pissusissamisoornissaalu SIK-p kissaatigaa, tamatumalu pinaveersaartitsinermik suliniutinit 

siuarsarneqarnissaa tikkuarlugu.     

Kalaallit Nunaanni Sulisitsisut Peqatigiiffiat/Grønlands Arbejdsgiverforening: 

Akunnittarfinnik, neriniartarfinnik takornariaqarnermilu suliffeqarfinnut 
ataatsimiititaliaq: Imigassamik nioqquteqarnermi piffissarititaasut sivitsorneqarnissaannut 
siunnersuut tigussaasoq taamatut isikkoqarluni akuersissutigineqassaguni suliffeqarfimmut 
ajortumik kinguneqassasoq suliffeqarfimmut ataatsimiititaliamit oqaatigineqarpoq. 
Imerniartarfinni sassaalliisarfinnilu assigusuni immiaaqqap ataatsip 30 aamma 45 kr.-it 
akornanni akeqarnera, kiisalu pisiniarfinni 16 kr.-it missaanni akeqarnera oqaatigineqarpoq. 
Suliffeqarfik isumaqarpoq pisiniarfinni imigassamik nioqquteqartarnermi piffissat 
sivitsorneqassagaluarpata, tamanna imminermini imigassamik atuinerup qaffariaateqarneranik 
kinguneqassasoq. Nuna tamakkerlugu imigassamik atuinerup 5-8 %-ia taamaallaat 
imerniartarfinni assigissaannilu nioqqutigineqartartoq kiisalu imigassamik nioqquteqarnerup 
annersaa niuertarfinni ingerlanneqartartoq, suliffeqarfimmut ataatsimiititaliap erseqqissarpaa. 
Niuertarfiit imigassamik nioqquteqarnerannut periarfissaat annertusineqarpat imigassamik 
atuineq qaffariaateqassaaq, niuertarfiimmi tassaammata imigassamik nioqquteqarnermik 

ingerlatsisut pingaarnersaat. 

Suliffeqarfinnut ataatsimiititaliaq imigassamik nioqquteqartarnermi sassaaliisarnermilu 
inatsisip atuuttup naliliivigineqaqqinnissaanut kissaatinik arlalinnik saqqummiussaqarpoq. 
Inatsimmi § 10, nerisassanik aggiussititsilluni annitassanilluunniit pisinermut tunngasoq 
atorunnaarsinneqartariaqarpoq, niuertarfiillu imigassamik nioqquteqarsinnaanerannut 
piffissaq assigalugu, suliffeqarfiup imigassanik kimittuunik kimikitsunillu aggiussititsilluni 
imaluunniit annitassanik nioqquteqarsinnaaneranut pisinnaatitaaffimmik tunngaviusumik 
taarserneqarluni. Inatsimmi § 8 ataasiaannarluni akuersissutinut tunngasoq sukaterneqassaaq, 
taamaalillutik kommunit kiisalu immikkoortortat kommunimit pigineqartut aqunneqartullu, 
assersuutigalugu timersortarfiit pinnatik, kisiannili peqatigiiffiit namminersortut kisimik 
ataasiaannarluni akuersissummik pisinnaaniassammata. Aammattaaq ataasiaannarluni 
akuersissummik tunniussinissamut periarfissaq tunngaviusumik sukateriffigineqartariaqartoq 

Suliffeqarfinnut ataatsimiititaliap kaammattuutigaa.    

Niuertut: Sulisitsisut Kattuffiata ataani Niuernikkut suliffeqarfinnut ataatsimiititaliap 
imigassamik nioqquteqarnermi piffissarititaasut sivitsorneqarnissaannut siunnersuut 
tunngaviusumik pitsaasutut isigaa. Suliffeqarfimmi niuertarfiit immikkut ittunik nioqqutillit 

siunnersuut annerusumik tapersersinnaanngilaat. 

Imigassamik nioqquteqarnerup assigiiaarnerulernissaa atortussanik niuertarfiit annerit 
pitsaasutut isigaat, taamaaliornikkut “imigassarsiniullutik siuleriaappassuit” annerusumik 
pinaveersaarneqassammata. Ammasarfiit sivitsorneqarsinnaanerannut periarfissap 
atortussanik niuertarfinnit tamanit atorneqarnissaa naatsorsuutigineqassanngitsoq Niuernikkut 
suliffeqarfinnut ataatsimiititaliamit oqaatigineqarpoq, tassami siornatigut ammasarfinnik 
sivitsuinerit nioqquteqarnermut qaffariaataasarsimanngimmata, taamaallillunilu 

sivisunersumik ammatitsinermi aningaasartuutit matussusersinnaanagit.    

Kattuffik Sanningasoq Tungujortoq/Blå Kors: Ammasarfiit sivitsorneqarnissaat pillugu 
siunnersuut Peqatigiiffiup Sanningasup Tungujortup tapersersinnaavaa,  isumaqarlunilu 

taamaaliornikkut niuernermik periutsit tamanut nuannaarutaasumik nalimmassarneqassasut.   

Imigassaq Ikiaroornartorlu pillugit Siunnersuisoqatigiit/Alkohol- og Narkotikarådet:                   
Imigassarsiniartarnerup killilersorneratigut atuinerup appariartortarnera 
uppernarsaatissaqartoq, Imigassaq ikiaroornartorlu pillugit Siunnersuisoqatigiit 
erseqqissaatigaat. Imigassamik nioqquteqarnermi piffissat sivitsorneqarnerat, imigassamik 
atuinerup annertusineranik kinguneqarluarsinnaasoq Siunnersuisoqatigiit oqaatigaat. 
Imigassaq Ikiaroornartorlu pillugit Siunnersuisoqatigiit isumaat ersarissoq tassaavoq 
imigassamik nioqquteqarnermi piffissat sivitsorneqarnerat inuiaqatigiinni ajornartorsiutit 
atornerluinermik aallaaveqartut amerleriarnerannik kinguneqarsinnaasoq, tamatumanilu 
pingaartumik meeqqat inuusuttullu eqqorneqassasut. Aalakoorniaannarluni imertarneq, 
imminut aqussinnaajunnaarnermik kinguneqartartoq nunatsinni atugaaqisoq pillugu suliniutit 
suli ingerlasut Imigassaq Ikiaroornartorlu pillugit Siunnersuisoqatigiinnit oqaatigineqarpoq. 

Imigassaq Ikiaroornartorlu pillugit Siunnersuisoqatigiit siunnersuut pingaarutilinnik 
uppernartunillu tunngavilersuutinik ikorfartorneqanngitsutut nalilerpaat, siunnersuullu 

tapersersinnaanagu.  

Kalaallit Nunaanni Poltimesteri/Politimesteren i Grønland: Imigassamik annertuumik 
atuinerup inunnut ataasiakkaanut inuiaqatigiinnullu kingunipilui amerlasuut, Politimesterip 
tusarniaanermut akissummini aallaqqaasiutitut taakkartorpai. Inunnut 
ulorianaateqarsinnaasumik pinerlunnermik suliat kiisalu angerlarsimaffinni eqqissiviilliornerit 
amerlanersaanni imigassaq akuusarpoq. Ammasarfiit sivitsorneqarnissaat Politimesterip 
tapersersinnaanngilaa, kiisalu ammasarfiit sivitsorneqassagaluarpata inunnik 
isumaginninnikkut ajornartorsiutit aamma meeqqanik inuusuttunillu isumaginninnikkut 
sumiginnaanermik ajornartorsiutit annertusinissaat aarleqqutigalugu. Politimesterip nangilluni 
oqaatigaa aalakoorniaannarluni imertarnernit ajornartorsiuterpassuit naak appariartoraluartut, 
imigassamillu atuisarneq appariartoraluartoq suli annertuunik ajornartorsiuteqartoq. 
Ineriartornerup pitsaasumik ingerlanerata ammasarfiit sivitsorneqarnerisigut uninnissaa, 

Politimesterip arnummatigaa.    

PISIFFIK: Ammasarfiit sivitsorneqarnissaat Pisiffiup pitsaasutut isigaa, imigassamillu 
nioqquteqarnermut atatillugu kikkunnut tamanut piuminarnerulernissaa naatsorsuutigalugu. 
Pisiffik isumaqanngilaq ammasarfiit sivisunerusut atuinerulernermik kinguneqassasut. 
Pinaveersaartitsinermik suliniutit, imigassap aalakoorniutitut atornagu kisiannili 

inuulluarniutitut atornissaanut innuttaasunut kajumilersitsisussat Pisiffiup tapersersorpai.  

Apersuineq 

Peqqissutsimut Naalakkersuisoq WHO-p (World Health Organisation) imigassaq 
imigassamullu tunngatillugu pinaveersaartitsinermi innersuussutit iliuusissallu pillugit 
apersuinissamut  ulloq 8. november 2012-imi aggersarneqarpoq. Aammattaaq imigassap 
pissarsiarinissaata ajornannginnerulerneratigut imigassamik atuinerup qaffariaateqartarnera 
ilisimatuussutsikkut uppernarsaateqarnersoq annertunerusumik paasisaqarfigissallugu 
ataatsimiititaliap kissaatigaa. Imigassamut tupamullu politikki pillugu Nunat avannarliit 
ikioqatigiinnerat pillugu annertunerusumik nassuiaanneqarnissani ataatsimiititaliap 
kissaatigaa. Apersuinermi oqaasissanut allattorsimaffik tapiliussatut ilanngunneqarpoq, tak. 

ilanngussaq 2.  

Ilisimatitsissutit oqaasissat allattorsimaffianni taaneqartut imigassaq pillugu politikkimut 
ingerlanneqartumut naleqquttutut ataatsimiititaliap isigai. Imigassaq pillugu politikki 
uninnganngisaannassaaq, imigassamilli atuineq kiisalu imigassamik atuinerup imeriaatsillu 

kingunipilui naapertorlugit nalimmassaavigineqartassalluni. 

Apersuinerup nalaani makku naqissuserneqarnerat ataatsimiititaliap maluginiarpaa ”Imigasap 
ajoqusiinera annertuallaarpat imigassaarniarfiit akulikippallaarunnaarsinnissaat,  ammasarfiit 
sivitsunnginnissaat ullullu imigassaarniarfiit amerlineqannginnissaat innersuussutaavoq. 
Najukkani immikkut ajornartorsiorfiusuni annertunerusumik killilersuineq innersuussutaavoq. 
Naalakkersuisut pissusioreersunik allanngotsitsinnginnissaat imigassaarniarfiit -ullullu 
ammasarfiit ikililersarnerisigut sukaterinissap eqqarsaatersuutaasinnaanera WHO-

erseqqissaatigaa.”   

Aammattaaq Kalaallit Nunaanni imigassamik atuinerup kingunipiluisa amerlavallaarnerat 
kiisalu WHO-p kaammattuutaat, imigassap kingunipilui pillugit ilisimasagut tunngavigalugit 
annertunerusumik sukaterisariaqarnitsinnik aalajangersaasut, akerlilissagaanni imminut 
illersorsinnaannginnerata Naalakkersuisunit nassuerutigineqarsimanera ataatsimiititaliap 

maluginiarpaa. 

Imigassamik sassaalliisarnerup sivitsorneqarnissaa pillugu naalakkersuinikkut 

naaperiaaneq  

Imigassanik aalakoornartortalinnik tuniniaanerup annertusinissaanik naalakkersuinikkut 

isumaqatigiissuteqarnissap anguniarnera siunertaralugu ataatsimiititaliami oqallittoqarpoq. 

Ataatsimiititaliami nalakkersuinikkut naapeqatigiilluni isumaqatigiittoqarpoq, tamatumalu 
kingunerisaanik imigassanik aalakoornartortalinnik nioqquteqarnermi ammasarfiit taamaallaat 
tallimanngorneq arfininngornerlu nal. 21.00-ip tungaanut sivitsorneqarlutik. Imigassanik 
aalakoornartortalinnik tuniniaaneq pillugu maleruagassat atuuttut allanngortinneqaratik 

aalajangiusimaneqarput. 

Naapeqatigiilluni isumaqatigiissuteqarnerup kingunerisaanik siunnersuummut 
allannguutissatut siunnersuut imaattoq ataatsimiititaliamit isumaqatigiittumit 
saqqummiunneqarpoq: 
 

Imigassamik aalakoornartulinnik nioqquteqartarneq sassaallertarnerlu pillugit 
Inatsisartut inatsisaanni nr. 11, 11. november 2000-imeersumi §§ 11-mi aamma 12-imi 
imigassanik kimittuunik kimikitsunillu nioqquteqarnermi piffissaliussat 
tuniniaaffiusartut tallimanngornikkut arfininngornikkullu nal. 21.00-ip tungaanut 
sivitsorneqarnissaat siunertaralugu allannguutissatut siunnersuummik Naalakkersuisut 
saqqummiusseqqullugit peqquneqarnissaannik Inatsisartuni aalajangiiffigisassatut 
siunnersuut. 
 
 

Ataatsimiititaliap inassuteqaatai  

Allannguutissatut siunnersuut isumaliutissiissummi matumani saqqummiunneqartoq 
akuerineqassasoq ataatsimiititaliap isumaqatigiittup inassutigaa. 

 
Imigassaq pillugu anguniakkatut ingerlanneqartuni iliuuseqarnissamik 
allannguinissanilluunniit pisariaqartitsinerup ingerlaavartumik naliliiffigineqartarnissaa 
siunertaralugu imigassamik atuinermi, imigassartoriaatsimi innuttaasullu peqqissusiannut 
tunngasumik ineriartorneq ataatsimiititaliamit siunissami qanimut 
malinnaavigineqalersaarpoq. 
 
Ataatsimiititaliap taamatut oqaaseqaateqarluni isumaliutissiissummilu allassimasutut 
paasinnilluni siunnersuut aappassaaniigassanngortippaa.  

Tusarniaaffigineqartut pillugit allattukkat/Høringsliste: 
 
KANUKOKA: kanukoka@kanukoka.gl 
 
Kommuner: 
 Kommune Kujalleq: kommune@kujalleq.gl 
 Kommuneqarfik Sermersooq: kommuneqarfik@sermersooq.gl 
 Qeqqata Kommunia: qeqqata@qeqqata.gl 
 Qaasuitsup Kommunia: qaasuitsup@qaasuitsup.gl 


 
 


Kalaallit Nunaanni Brugseni: nuuk@brugseni.gl 
 
Pisiffik og Pilersuisoq: Boks 1009, J.M. Jensensvej 2, 3911 Sisimiut 
 
Sulinermik Inuussutissarsiuteqartut Kattuffiat (S.I.K.): sik@sik.gl 
 
Imak: imak@imak.gl 
 
Atorfillit Kattuffiat, AK: aknuuk@ak.gl 
 
Kalaallit Nunaanni Sulisitsisut Peqatigiiffiat/Grønlands Arbejdsgiverforening: ga@ga.gl 
Ataatsimiititaliap ulloq 9. maj 2012-imi allakkiaq Brev nr. D12-5181, Sagsnr. S12-069, 
Unnuisarfeqarnermut, Neriniartarfeqarnermut Takornariaqarnermullu suliaqarnermut 
Ataatsimiititaliap siulittaasuanit Helge Tang-imit allakkiamik tigusaqareersimanera 
oqaatigineqassaaq.  /Det bemærkes, at udvalget allerede har modtaget skrivelse af 9. maj 2012, Brev 
nr. D12-5181, Sagsnr. S12-069 fra Helge Tang, Formand for brancheudvalget for Hotel, 
restauration og turisme.   
 
NUSUKA: nusuka@greennet.gl 
 
Sanningasoq Tungujortoq/Blå Kors: Postboks 76, 3912 Maniitsoq 
 
Imigassaq ikiaroornartullu pillugit Siunnersuisoqatigiit/Alkohol- og Narkotikarådet: – ved 
Formand/ Inuk Bourup-Nielsen: inuk@psykolog.gl 
    
Kalaallit Nunaanni Politimesteri/Politimesteren i Grønland: Postbox 1006, 3900 Nuuk 
 
Meeqqat illersuisuat/ Børnetalsmanden: Aaja Chemnitz Larsen: Isortarfimmut 1A, postboks 1290, 
3900 Nuuk, acla@nanoq.gl 
 
NAKUUSA: info@nakuusa.gl - klmo@nanoq.gl 
 
Atuisartunut Siunnersuisoqatigiit/Grønlands Forbrugerråd: atuisoq@nanoq.gl 
 
Arctic Import: info@arcticimport.gl 

Ilaqutariinnermut Peqqissutsimullu Ataatsimiititaliamut 


  


  


Sisamanngorneq novembarip arfineq pingajuani 2012 Ilaqutariinnermut Peqqis-


sutsimullu Ataatsimiititalimik apersorneqarnermut tunngatillugu allakkiaq. 


 


Naalakkersuisut pingaarnertut politikkiata imigassamut tunngatillugu suliniutinut- taa-
maasillunilu ammasarfiit sivitsorneqarnerinut Naalakkersuisut qanoq isummernerannut- 
aamma attuumassuteqarnera aallaqqaasiullugu oqaatigissavara. Naalakkersuisut 
naleqartitat arlallit suliniuteqarnissami tunaartarineqartussat, 2025-imut pilersaarumminni 
ilaatigut makkuusut nassuiaatigaat: 


 Naligiinnerusumik atugassaqartitaanissaq – ”meeqqat inuusuttullu toqqis-
sisimallutik peroriartussapput ………..Inuiaqatigiit ataatsimoorlutik - peri-
arfissaqarpat tunngaviusumik pisariaqartitsisut suliffeerussimasut suleqqi-
lersinnaanissaannut ikorfartuissapput” 


 Innuttaasut peqqissut ingerlalluartullu  – ”peqqissuuneq inuit ataasiakkaat in-
uunerminni atugarisaannut, ineriartorsinnaanerannut, sivisuumillu sulinermikkut 
aningaasaqarnikkut qulakkeerinninnissaannut aalajangiissuvoq. Inuit imminnut 
tatigineruleriartornissaannut peroriartorneq aalajangiisuuvoq. Assersuutigalugu 
imigassamik aanngajaarniutinillu allanik atornerluineq meeqqani, inuusuttuni iner-
simasunissaarlu imminut tatiginermut annertuumik ajoqusiisarpoq”  


Nunani aningaasarsiornikkut ineriartorfiugaluani, innuttaasunut atugassarititaasut naligi-
inngipaallaarnerat pissutigalugu pinerlunniarnerit amerlinerat ukiut inuuffiusartut aggua-
qatigiissillugit appasinnerunerat imigassamik aanngajaarniutinillu allanik atornerluinerup 
annertunerunera, ilinniagaqassutsip appasinnerunera inuttullu ajornartorsiutit allat anner-
tunerunerat, nunani allani misilittakkat takutippaat. Tamatuma peqatigisaanik nunani 
taamatulli aningaasaqarnikkut ineriartorfiusuni innuttaasunulli atugassarititaasunik na-
ligiissitsinerusuni peqqissutsikkut inuttullu atukkatigut ajornartorsiutit annikinneralaar-
suupput.   
 
Naleqartitat taakku nunarsuaq tamakkerlugu- ilaatigut tupamut imigassamullu tunngatillu-
gu- pinaveersaartitsinermut atatillugu innersuussutaasunut atassusikkat innutaasut 
peqqissuunissaat pillugu suliniummi Inuuneritta II-mi- Inatsisartunut agguaanneqaqqam-
mersumi- toqqammaviupput.  
 


1) 


Imigassaq imigassamullu tunngatillugu pinaveersaartitsinermi WHO-mit inner-


suussutit iliuusissatullu siunniussat kingulliit pillugit Peqqissutsimut Naalakker-


suisoq nassuiaateqaqquneqarpoq. 


 
Nunarsuaq tamakkerlugu peqqinnissaq pillugu kattuffissuup WHO-p 2008-mi nunarsuaq 
tamakkerlugu atuuttussamik iliuusissatut siunniussanik nunanillu ilaasortaasunit tamanit 
193-iusunit taperserneqartumik imigassaq ajornartorsiutillu imigassamut tunngassutillit 

pinaveersaartinnissaat qitiutillugu iliuseqarnissamik suliaqarpoq. Suliaq taanna WHO-p 
Europami allaffeqarfianit maleruagassiamik malitseqarpoq.  


Imigassaq patsisaalluni ukiumut inuit 2,5 millionit missaat toqusartut, WHO-p 
nalunaarusiamini oqaatigaa. Toqussutaasartut ilaatigut tassaapput uummatikkut tin-
gukkullu nappaatit, imminorneq, aqqusinermi angallannikkut ajunaarneq kræftimillu nap-
paatit assigiinngitsut. Imigassartaaq toqujaarnermut innarluuteqalernermullu patsisaasut 
annerpaat pingajoraat.  


Kalaallit Nunaanni innuttaasut peqqissutsimut ajoqusiisinnaasumik imigassartoriaasillit 
amerlaqaat, meerarpassuit inuusuttorpassuillu imigassartuliaartarput  – tamanna innut-
taasunik misissuisitsinermi HBSC-millu qulequtserlugu meeqqanik inuusuttunillu misis-
suisitsinermi uppernarsineqarpoq.  


Imigassartorneq atornerluisut ataasiakkaat peqqissusaannut malunnaatilimmik ajorse-
riaateqartitsisinnaavoq, imigassamilli atornerluineq inuttut ajornartorsiuteqalernermut 
pisooqataasarpoq, ilaqutariinnermik aseruisarluni najukkamilu inuiaqatigiit aaqqis-
suussanerannik ajoqusiisinnaasarluni. Ajoqusiisumik imigassartoriaaseqarneq atornerlui-
sumuinnaq eqquinani, ilaqutariinnulli tamarmiusunut avatangiisinullu kingunerluuteqartar-
poq.    


WHO pitaaliuinermut atatillugu ilisimatusarnikkut paasissutissatigut uppernarsisanik sulin-
iuteqarfissanik assigiinngitsunik qulinik suliaqarpoq. Suliniutit taakku tamarmik inatsisilior-
nikkut pitsaliuinermut tunngassuteqarput. Inatsisiliornikkut pitsaaliuineq, inuppassuarnut 
ataatsikkut paasitsitsiniaanertut inunnullu ataasiakkaanut tunngatillugu pitsaaliuinertut 
innani tamanut annguttarnera pissutigalugu, inuiaqatigiinni inuttut atukkat assigiinngis-
sutaannik annikillisitsinissamut periarfissiinerusinnaavoq.   
 


Iliuuseqarfiginiakkat ataasiakkaat taakkununngalu inassuteqaatit Kalaallit Nunaanni ma-
linneqarsimasorinerat malinneqarsimasorinnginneralluunniit ima oqaatigineqarsinnaavoq: 


1. Akinik aalajangersaaneq 
WHO-p akitsuutit, ajoqutaasumik imigassartornerup appartinneqarnissaanut atatillugu, 
kinguneqarluartumik akulerunnertut isumaqarfigai. Akitsuutilli tamatigut innuttaasuni as-
sigiinngitsuni naapertuilluartuusannginnerat, taamaammallu inuttut atukkat akimorlugit 
assigiimmik sunniuteqarnissaat naatsorsuutigineqarsinnaanngitsoq WHO -p aamma 
oqaatigaa. Taamaattorli meeqqanut, inuusuttunut navianartorsiortunullu aningaasatigut 
pissarissaannginerugajuttuusunut kinguneqarluartumik akuliunneruvoq.  


Kalaallit Nunaat qaffasissunik akitsuuteqartitsinikkut WHO-p inassuteqaataanut malin-
naavoq. Sukatereqqittoqassappat akit qaffakkiartornerat ilutigalugu akitsuusi-
isoqarsinnaavoq.  


2. Pissarsiassaaneri 
Imigassamik nioqquteqarnerup kililersuiffigineqarnissaata, naalagaaffinni pitsaaliuinermut 
atatillugu iliuusissanut siunniussanut ilaatinneqarnissaa, WHO-p pingaartillugu inner-
suussutigaa. Tamanna pitsaaliuinerit angusaqarfiunissaannik qulakkeerinissamut pin-
gaarutilittut isigineqarpoq. Imigassamik tuniniaanerup killilersuiffigineqarnerata inuttut 
inooqataanikkut pissutsinik ileqqulersuutinillu allanngortitsinissaata navianaatilimmillu imi-
gassartortarnermut pitsaasumik sunniuteqarnissaata tunngavisinnissaa naatsorsuutigi-
neqarpoq. Imigasap ajoqusiinera annertuallaarpat imigassaarniarfiit akulikippallaarun-
naarsinnissaat,  ammasarfiit sivitsunnginnissaat ullullu imigassaarniarfiit amerlineqan-
nginnissaat innersuussutaavoq. Najukkani immikkut ajornartorsiorfiusuni annertuneru-

sumik killilersuineq innersuussutaavoq. Naalakkersuisut pissusioreersunik allan-
ngotsitsinnginnissaat imigassaarniarfiit -ullullu ammasarfiit ikililersarnerisigut sukate-
rinissap eqqarsaatersuutaasinnaanera WHO-erseqqissaatigaa.   


Kalaallit Nunaanni imigassaq pillugu inatsit killilersuivoq, imigassamilli atornerluineq innut-
taasut peqqissusaannut navianartorsiortitsisut annersarisaat, meeqqat toqqissisiman-
artumi tungiuiseqarlutik peroriartorsinnaanerat imigassap ajoqusiineranik sunnerneqartar-
poq, sulisitsisut amerlaqisut sulisumik akornanni imigassap ajoqutaanerata kingunerinik 
misigitinneqartarput, soorlutaaq politiit naleqqutinngitsumik imigassartornikkut 
nakuusernerit kinguneri suliamikkut aamma takusaraat. Imigassap ajoqusiinerata an-
nertuallaarnera politikkikkut nassuerutigereerparput, taamaammat imigassap 
ajoqutaanera pillugu paasisagut- sukaterinerunissamik oqariartuuteqartut- tunngavigalugit 
WHO-p inassuteqaataanut akerliunissaq illersorneqarsinnanngilaq.  


3. Ussassaarineq 
Imigassap pilerisaarutaanerata killilersuiffigineqarnissaa, WHO-p nalunaarusiaani inas-
suteqaatit pingaarnerit ilagaat. Siornatigumut sanilliullugu ullutsinni imigassap atuisunut- 
inuusunnerusunuttaaq alutornartumik ersinngitsumik pilerisaarisumillu ussassaarutaanera 
annertusiartorpoq. Tamanna tunngavigalugu naalagaaffiit pilerisaareriaasaannut taamaat-
tunut meeqqat inuusuttullu illersorneqarnissaat WHO- inassutigaa.  


Kalaallit Nunaanni imigassamik tuniniaanermut atatillugu pilerisaarineq, nuna tamakkerlu-
gu ussassaarutit/pilerisaarutit Namminersorlutik Oqartussanit aningaasanik tapiiffigi-
neqartut eqqaassanngikkaanni, inatsisinik unioqqutitsineruvoq. Imigassaq ussassaarutini 
sapaatip akunneranut saqqummersartuni annertuumik pilerissarutineqartarpoq. Taamatut-
taaq Inuneritta II-mi – iliuuseqarfiusinnaasutut – tusagassiuutini tamani imigassap ussas-
saarutiginissaa inerteqqutaasoq oqaatigineqarpoq. WHO’s inassuteqaatai taamaalillutik 
nunatsinni ilaannakortumik eqquutsinneqartutut isikkoqarput.  


4. Imigassat inerteqqutaasut nioqqutissallu imigassamik akullit  
Iliuuseqarfiusussami matumani inatsisinik uniuilluni nammineq imigassaliamik imernerup 
allanullu agguaanerup qitiutinneqarnissaa siunertaavoq. Inatsisinik uniuilluni imigassaliat 
toqunartunittoornermik- ajornerusumilluunniit metanolip akuitsuunani aalartinneqarneragut 
tappingernermik kinguneqartitsisinnaapput toqussutaasinnaallutilluunniit. Inatsisinik uniuil-
luni imigassaliorneq peqqissutsimut ajornartorsiutaaginnarani, imigassaliornerup tunin-
iaanerullu pisortanit nakkutigiuminaannera pissutigalugu, inuiaqatigiinnuttaaq sunni-
uteqarpoq.  


Kalaallit Nunaanni nammineq atugassamik annikitsuinnarmillu immiortoqartarnera 
eqqaassanngikkaanni, imigassaliortoqartarsinnaanera ilisimaneqanngilaq. Taamaasillutik  
WHO-p inassuteqaatai eqquutsinneqarsorinarput. 


5. Imigassartorsimalluni biilerneq 
Imigassartorsimalluni biilerneq pitsaalineqassaaq. Imigassartorsimalluni biilernikkut 
aqqusinermi ajunaarnerit ajornartorsiutaanerat tutsuiginartumik uppernarsisaammat, 
WHO-p iliuuseqarfiusussaq tamakkiisoq ajornartorsiummut tamatumunnga iliuuseqarfiu-
sussanngortippaa.   


WHO-p inassuteqaatai- aqqusinikkut angallannermi inatsisitigut -aallu imigassamik 
akoqarneranut killiliinikkut- Kalaallit Nunaanni annertuumik eqquutsinneqarsorinarput.  


6. Imigassamik sassaalliisarfiit 
Imigassamik atuineq imigassartornikkullu ajoqusernerit imminnut ataqatigiinnerat, imi-
gassartornermi aalakoornermilu sumiinnermik kikkunnillu ilaqarnermik sunniivigi-

neqarlunilu pilersinneqarsinnaapput. Imigassanik nioqquteqarsinnaanermut akuersissutin-
ik malittarisassiornikkut nakkutilliinikkullu, imigassanik sassaalliisarfiit nakkutigineqarnis-
saasa qulakkeerneqarnissaa, piumasaqaatinillu malinninngitsut akuersissutiminnik ar-
saarneqarsinnaanissaat, WHO-mit inassuteqaataavortaaq.  
 


Imigassaq pillugu inatsit aqqutigalugu Kalaallit Nunaanni imigassamik nioqquteqarnis-
samut akuersissutinik tunniussisarneq nakkutigineqarpoq. Inatsimmillu equutsitsinissaq 
sassaalliisarfimmilu sulisut ilinniartinneqarnissaasulli soorunami pingaaruteqarpoq. Matu-
mani Peqqissutsimut Naalakkersuisoqarfik imigassamik sassaalliisarfinni sulisut 
ilinniartinneqarnissaat pillugu WHO-p inassuteqaataata malinnissaanik kissaateqarpoq.  


7. Peqqinnissaqarfimmit akuliuffigineqarneq  
ajoqutissarsiffiusinnaasumik imigassartortarnerup kingunerisaanik, timikkut tarnikkullu 
ajoquteqalersunik katsorsaanermi, peqqinnissaqarfik qitiusumik inissisimavoq. Iliuu-
sissatut siunniussat politikkikkullu pilersaarutit sakkussaapput pitsaasut, peqqinnis-
saqarfimmili piginnaasat nukiillu ilanngunnerisigut angusaqarfiulluartumik iliuuse-
qartoqarsinnaasorinarpoq. Taamaammat peqqinnissaqarfiup siunnersuinissamut, paasis-
sutissiinissamut imigassamillu ulorianaatilimmik atuinerup pitsaliorneqarnissaanut, an-
ingaasaqarnikkut ilinniagaqassutsikkullu naammaginartunik sillimmateqarnissaa pin-
gaaruteqarpoq.  


Kalaallit Nunaanni innuttaasut peqqinnissaqarfimmit kiffartuunneqarnissamut assigiimmik 
periarfissaqarput. Imigassamik atornerluisunik paasiniaanermik patajaallisaaneq, kom-
munini peqqinnissaqarfimmi ilinniarfinnilu saaffiginniffiusartunik ilinniartitsinerup nukit-
torsar-neqarneragut, aallartisarneqarpoq. Tamatuma saniatigut atornerluisunik katsor-
saaneq, angusanik nakkutilliineq naliliinerlu qulakkeerlugit siunnerfilerlugilluu 
patajaallisarneqarput.  


WHO-p inassuteqaatai naapertorlugit Iliuuseqarfiusussaq taanna Kalaallit Nunaannit an-
nertuumik eqquutsinneqarsorinarpoq.  


8. Kikkut tamat imigassaq pillugu ilisimaarinninnerat 


Ajoqutaasumik imigassartornermut ataavartunik aaqqiissuteqarnissamut nukittuunik 
aqutsisoqarnissaata iliuusissatullu piumasaqaatitalinnik siunniussisoqarnissaata imal. 
politikkikkut isumaqatigiissusiortoqarnissaata pisariaqarnera tamatumani qitiutinneqarpoq. 
Kalaallit Nunaanni annertuumik killilersuisumik, WHO-p inassuteqaataanut annertuumik 
maleruagassiisumik, imigassaq pillugu inatsiseqarpoq. Iliuusissat inassuteqaataasut imal. 
akuliunnerit tunngavigalugit aaqqiissutissatut inassuteqaataasut, akuliunnerilluunniit Ka-
laallit Nunaata annertuumik eqquutsereerpai, soorluttaaq Akileraartarnermut Atugaris-
saarnermullu Ataatsimiititaliap nassuiaataani, Naalakkersuisut 2025-imut pilersarusiaanni, 
meeqqanut inuusuttunullu iliuusissatut siunniussat kiisalu Inuuneritta II-mi politikkikkut 
qitiutinneqartut. Atornerluineq pingaartumik ajoqutaasumik imigassartornikkut atorner-
luisup avatangiisiminut kingunerluuteqartitsisarnera, Inuuneritta II-p atuufia tamakkerlugu 
qitiutinneqarpoq.  


Taamaasillutik -Iliuuseqarfissami tamatumani ajornartorsiummut aaqqiissutissat akuliun-
nerillu - Kalaallit Nunaanni eqquutsinneqarsorinarput.  


9. Najukkani suliffeqarfinnilu iliuuseqarneq   
Iliuuseqarfissaq taanna najukkanut ilaatigu kommuninut WHO-p inassuteqaataa naap-
ertorlugu, innutaasut akornanni atornerluisunut iliuuseqarsinnaanerup, qitiutillugu anner-
tusaavigineqarnissaanut tunngasuuvoq. Immikkoortup tamatuma ilanngunneqarnissaanut 

tunngaviusoq- najukkami iliuuseqarnissat nuna tamakkerlugu iliuuseqarnermi naammagi-
nartumik angummaffiusinnaanngitsut iliuuseqarfigineqarnissaasa qulakkeerneqarnissaat -
pingaarutilittut nalilerneqarpoq. Taamaasilluni ajoqusiisumik imigassartornerup pin-
gaartumik najukkani soqutiginnilersitsinerunissap immikkut pingaartinneqarnissaanut tun-
ngassuteqarpoq.  


Tamatumani inassuteqaatit imigassaq pillugu inatsisiliornikkut, pitaaliuinermut immik-
koortortaqarfikkut Inuunerittalu aqqutigalugu annertuumik eqqutsinneqareerput, Inuunerit-
ta II-milu kommunit Namminersorlutillu Oqartussat akornanni pisussaaffiliisumik politikkik-
kut suleqatigiinnissamik isumaqatigiissuteqarnikkut ingerlateqqinneqassallutik 
patajaallisarneqassallutillu. Tamatumani imigassartaqanngitsumik aaqqissuussinerit 
assersuutigalugu ”sap. ak. 18”-imi aaqqissuussinerit qitiutinneqarput.  


10. Iliuutsinik angusanillu nakkutilliineq  
Nuna tamakkerlugu naatsorsueqqissaarnikkut, nalunaarsuivitsigut innutaasunillu misis-
suisitsinertigut, iliuuseqarfissami matumani angusanik nakkutilliineq qitiutinneqarpoq.  in-
nutaasut akornanni kikkut imigassartorpallaartut, suut imerneqartartut ajoqusiisinnaasu-
millu imeriaaseqarnermut suut tunuliaqutaanersut tamakkiisumik takusinnaanissaat tama-
tumani siunertaavoq. Paasissutissat taakku tamarmik nalinginnaasumik pinaveersaar-
titsinermi -akuliunnissamut iliuuseqarnikkullu angusanik naliliinermi- atorneqarsinnaapput. 


Kalaallit Nunaanni imigassamik atornerluineq pillugu nuna tamakkerlugu misis-
suisitsisoqartarpoq, innuttaasut peqqissusaannik misissuisitsisoqartarluni imigassanik 
eqqussuinermut atatillugu naatsorsueqqissaartoqartarluni 2012-imiillu atornerluisunik 
katsorsaanermi angusat nakkutigineqarnissaat qulakkeerneqarluni.  


Taamaammat Kalaallit Nunaat ukiut ingerlanerini WHO-p inassuteqaataanik eqquutsitsis-
unik atuutilersitsisimasutut isigisariaqarpoq, taammaakkaluaq imigassamut tunngatillugu 
pitsaliuinerup patajaannerulersinneqarnissaanut annertunerusumik iliuuse-
qartoqarsinnaavoq. 


 


2) 


Imigassap ajornannginnerusumik pissarsiarisinnaanera imigassamillu atuinerune-
rup imminnut ataqatigiinnerannik uppernarsaasunik ilisimatuussutsikkut paasis-
sutissaqarpa? 


WHO-p pitsaaliuinermut atatillugu iliuuseqarfissatut toqqagai qulit ilisimatuussutsikkut 
misissinernik tunngaveqarput. 


Imigassamik pissarsisinnaanerup ajornannginnerulernerata, atuinerulernerup imigassallu 
ajoqusiisarnerata imminnut ataqatigiinnerisa uppernarsineqarnerat tunngavigalugu, imi-
gassamik nioqquteqarfiiit ullormut ammasarfiisa ullullu ammaffiit, nunanit ilaasortaasunit 
killilersuiffigineqarnissaat WHO-mit inassuteqaatigineqarpoq.  


pisiniarfiit akulikippaalaarnerisa pisiniarfinnilu imigassanik nioqquteqarnissamut akuersis-
suteqarnerup imigassartornerulersitsisarnera pillugu isumaliutersuut, misissuinertigut ar-
lalitsigut uppernarsineqarpoq. Akerlianik piffissap imigassamik tuniniaaviup kililersuivigi-
neqarneragut kiisalu niuertarfinni, imerniartarfinni, neriniartarfinnilu imigassarsisinnaane-
rup killilersuivigineqarneragut, imigassamik patsiseqartumik ajoqusertarnerit annikillis-
inneqarsinnaanerat paasinarsivoq. Imigassamik pissarsisinnaanerup killilersuivigi-
neqarnerunera, nalinginnaasumik imigassartornerup imigassartornermullu tunngatillugu 

ajornartorsiutit, saassussinerit aqqusinermilu angallannikkut ajunaarnerit, appariarneran-
nik kinguneqartarpoq. 


Misissuinerilli pingasut soqutiginaatilittut uatsinnullu assersuunneqarsinnaasut immikkut 
taarusutakka tassaapput: 


1. 1999-imiit 2000-imut (ukioq ataaseq) Islandimi illoqarfiit pingaarnersaanni Reykja-
vikimi imerniartarfinni neriniartarfinnilu imigassallernermi piffissamik killilersuinerup 
atorunnaarsinneqarneragut misileraasoqarpoq. Misileraanerup tamatuma Reykjavik-
imi nakuusertoqartarnerata 14 %-imik qaffariaateqarnera ersersippaa, taamatuttaaq 
ajoqusersimasunut nakorsiartarfimmut nakorsiat sap. ak. naanerini 31 %-inik qaffari-
aateqarnerat nalunaarusiani takutinneqarpoq. Tamatuma saniatigut imigassartorsi-
mallutik biilertut 80 %-imik qaffariaateqarput.  


2. Australiami Perth-imi imigassamik nioqquteqarsinnaanerup annertusaavigineqarnera-
ta kingunerisaanik naliliinermi, ammasarfiit sivitsorneqarnerisa, ajornartorsiutit imigas-
samik patsiseqartut annertusinerannut patsisaaqataanerat saassussinerillu amerle-
riaateqarnerannut ersarissunik uppernarsaatissaqarnera, paasineqarpoq.  


3. Finlandimi imigassamut politikkeqarnerup misissuiffigineqarnerani, imigassap 1932-
imi eqqunneqarnerata kingornalu 1940-kkunni 50-ikkunni, 60-ikkunnilu imigassap 
akitsuusersorneqarnerata killilersorneqarneratalu qasuteriffigineqarnerani, imigas-
sartorneq marloriaatinngortoq paasinarsivoq. Tamatuma kingorna 1960-imiit 2006-ip 
tungaanut imigassartorneq sisamariaammik qaffappoq. 2004-mi inuit imigassamik 
eqqussisinnaanerannik killilersuineq  atorunnaarsinneqarpoq imigassamullu akileraa-
rutit pingajorarterutaannut apparneqarlutik.  


Tamatuma kingunerisai peqqissutsikkut ajoqusertunik toqusartunillu naatsor-
sueqqissaarnermi kisitsisitigut takuneqarsinnaapput. Finlandimi imigassaq uummatik-
kut taqqatigullu nappaatinut amerlanerpaanit toqussutaasartunut tullersortaalerpoq.    


1990-imiit 2004-mut naatsorsueqqissaarnermi kisitsisitigut paasissutissat: 


 Imigassamik patsiseqartumik toqusartut: 640-nik amerleriaateqarput 


 Nakuusernerit: ukiumut 3 %-imik qaffariaateqartarput 


 Toqutsinerit: Norgimut sanilliullugit marloriaammik amerlanerupput 


 Meeqqat angerlarimaffiup avataanut inissinneqartut: 70 %-imik qaffariaa-
teqarput  


 Imigassamik patsiseqartumik napparsimavimmut unittarnerit: arnani 31 %-
imik amerleriaateqarput angutinilu 76 %-imik amerleriaateqarlutik.  


Nunani EU-mut ilaasortani imigassamut sukannersumik politikkeqartuni imigassartorneq 
appariartortoq, Kalaallit Nunaannutaaq atuuttoq- Finlandimili Irlandimilu imigassamik atui-
neq qaffakkiartortoq- kisitsisit katutippaat. 


Naalakkersuisut imigassamut politikkiat tamatumunngalu tunngatillugu pitsaasumik ineri-
artortitsisoqarnera pillugu, Nunani Avannarlerni suleqatigisanit nersualaarneqarput. 
Naalakkersuisut ineriartortitsinerup pitsaasup tamatuma- ilaatigut Inuuneritta II-mi taku-
neqarsinnaasup -ingerlaannarnissaa kissaatigaa.  

3) 


Imigassaq tupalu pillugit politikkeqarnermi Nunani Avannarlerni qanoq atsigisumik 
suleqatigiittoqarpa Naalakkersuisullu qanoq isillutik tamatumunnga peqataappat? 


Nunani Avannarlerni Siunnersuisoqatigiinni Atugarissaarnermut Ataatsimiititaliami ilaasor-
tat septembari qammat 2012-imi, qanoq isilluni Nunani Avannarlerni imigassaq tupalu 
pillugit politikkeqalernissap suliniutiginissaanut siunnersuummik saqqummiussipput. Siun-
nersuut taanna tunngavigalugu Nunat Avannarliit Siunnersuisoqatigiivisa iliuusissanik ar-
lalinnik makkuusunik aallarnisaanissamik Nordisk Ministerrådimut inassuteqaateqarnis-
saat Atugarissaarnermut Ataatsimiititaliap siunnersuutigaa: 
 
1. 2014-imiit 2020-imut Nunani Avannarlerni piujuarsinnaasumik imigassamut politik-


keqarnissamut iliuuusissanik nutaanik siunniussinissamut, inassuteqaatinik iliuusissa-
nillu suliaqartussamik, Nunanit Avannarlernit tamanit, Savalimmiunit, Kalaallit Nuna-
annit  Ålandimillu peqataaffigineqartumik,suleqatigiinnik pilersitsisoqarnissaa.  
 
Imigassap ajoqusiineranik imigassamillu patsiseqartumik ajornartorsiuteqarnermut 
tunngasunik annikillisitsisinnaalluartutut ilisimaneqartut ilaatigut makkuusut 
suleqatigiinnit ilanngunneqassapput: 


 aningaasat naleerukkiartornerat ilutigalugu akitsuutinik qaffaasarneq  
 naalagaaffiup kisermaassinikkut nioqquteqartuunera  
 qassinik ukioqaneq tunngavigalugu killilersuineq 
 imigassarsisinnaanerup killilersuiffigineqarnera  


 
2. Tupa, imigassaq, nappaatit anigugassaanngitsut, kræfti nappaatillu inooriaatsimik 


patsiseqartut pillugit, Nunani Avannarlerni ilisimatuussutsikkut misissuinerit 
annertusaavigineqarnissaat. 
 


3. Meeqqat inuusuttullu ataatsimik arlalinnilluunniit imigassamik annertuumik 
ajornartorsiuteqartunik tungiuiseqartut pillugit, Nunani Avannarlerni 
ilisimatuussutsikkut misissuinerit annertusaavigineqarnissaat. 


 
4. Imigassartorneq imigassartornikkullu ajoqusertarneq annikillisinniarlugu Nunani 


Avannarlerni, Savalimmiuni, Kalaallit Nunaanni Ålandimilu ilisimatuussutsikkut 
paasisat tunngavigalugit iliuuseqarnerit patajaallisarneqarnissaat. 


 
5. Nunani Avannarlerni, Savalimmiuni, Kalaallit Nunaanni Ålandimilu imigassanut 


ussassaarutit inerteqqutaalersinneqarsinnaanerisa naliliivigineqarnissaa.  
 
6. Nunani Avannarlerni, Savalimmiuni, Kalaallit Nunaanni Ålandimilu aalakoorlutik 


biilersimasunut- imigassatorsimasunut biilinik aalartitsisinnaajunnaarsitsissutit- 
atorneqalernissaat. 


 
7. Aningaasartuutit imigassamut tupamullu attuumassutillit pillugit Nunani Avannarlerni 


suliffeqarfiit annersaannik oqaloqateqarnissap uummaarissarnissaa, Nunanilu 
Avannarlerni imigassaq pillugu politikkeqarneq naapertorlugu iliuuseqarnermut 
tapersersuinerisa patajaallisarneqarnissaannut peqataanissaq.  


 
8. Nunarsuaq tamakkerlugu piginneqatigiiffiit Nunani Avannarlerni sunniiniaanerisa 


qanoq iliornikkut kikkunnit tamanit ilisimaneqalersinnissaat qulakkeerniarlugu 
paasiniaavigineqarnissaat.  

9. Nunani Avannarlerni, Savalimmiuni, Kalaallit Nunaanni Ålandimilu 2040-mi Nunat 


Avannarliit tupatorfiujunnaarsinnissaat pillugu siunnersuuteqarnissap suliniutigalugu 
aallartisarneqarnissaa. 


 
10. Nunani Avannarlerni, Europami nunarsuarlu tamakkerlugu innuttaasut 


peqqissuunissaasa, imigassap tupallu ajoqusiinerinik pitsaaliuinikkut 
patajaallisarnissaa pillugu iliuuserisat, Nunat Avannarliit FN-imik, WHO-mik EU-millu 
suleqateqarnerisa annertusaavigineqarnissaa.  


 
11. Nunarsuarmi kattuffiit suliamut naapertuuttut aqqutigalugit, nunarsuaq tamakkerlugu 


imigassartornerup 2025 nallertinnagu 10 %-imik appartinneqarnissaa anguniarlugu, 
Nunani Avannarlerni iliuuseqarnissamik (FN-imi WHO-mi EU-milu suliat 
naapertorlugit) pilersaarusioqataanissaq.  


 
12. Nunani Avannarlerni, Savalimmiuni, Kalaallit Nunaanni Ålandimilu aqqusinermi 


angallatinik motoorilinnik ingerlassinermi aap imigassamik akoqarsinnaaneranut 
killiliussap 0,2 promilinngortinneqarnissaata sulissutigineqarnissaa.  


 
 


Inassuteqaatit qulaani pineqartut Nunat Avannarliit siunnersuisoqatigiivisa 64-issaannik 
oktobarip 30-aniit novembarip aallaqqaataanut 2012 Helsingforsimi atatsimiinneranni 
akuersissutigineqarput. Inassuteqaatit akissuteqarfigineqarnissaat siunertaralugu, Nunani 
Avannarlerni Ministerit Siunnersuisoqatigiivini oqaluuserineqartussanngorput. 
 
Maleruagassatut inassuteqaataasut Naalakkersuisut tupa imigassarlu pillugit 
pinaveersaartitsinermut tunngatillugu suliniutaannut aallarnisarneqareersunut 
tamakkiisumik eqquutsitsimmata, Naalakkersuisut inassuteqaataasut eqquutsinniarlugit 
suliniuteqassapput.  


 


 
 


 


 


 


Inussiarnersumik inuulluaqqusillunga 


 


 


 


Agathe Fontain 


06. november 2012 
Sagsnr. 2012-076538 


Dok. Nr. 1059367 
 


Postboks 1160  
Tlf: 34 50 00  


Fax: 32 55 05  
3900 Nuuk  


Email: pn@nanoq.gl 
www.nanoq.gl 


 
 





